
BOSNA I HERCEGOVINA 

FEDERACIJA BOSNE I HERCEGOVINE 

KANTON SARAJEVO - OPĆINA ILIDŽA 
---------------------------------------------------------------------------------------------------------------------------------------------- 

OPĆINSKO VIJEĆE 

 

BOSNIA AND HERZEGOVINA 

FEDERATION OF  BOSNIA AND HERZEGOVINA 

SARAJEVO CANTON - MUNICIPALITY OF ILIDŽA 
------------------------------------------------------------------------------------------------------------------------------------------------------------------------------------- 

MUNICIPAL COUNCIL 

Broj: 01-02-4746/17-4 
Ilidža, 30.11.2017.godine 
 
 
Na osnovu člana 34. stav (1) i  39. stav (2) Zakona o prostornom uređenju (“Službene novine Kantona 
Sarajevo”, broj 24/17) i člana 19. i 28. Statuta općine Ilidža – Prečišćeni tekst („Službene novine 
Kantona Sarajevo“, broj 33/10, 18/16), Općinsko vijeće Ilidža na 10. redovnoj  sjednici održanoj dana 
30.11.2017. godine, donijelo je   
                                                                                                                         

O D L U K U 
O PRISTUPANJU IZRADI IZMJENA I DOPUNA  
REGULACIONOG PLANA “CENTAR ILIDŽA“  

po skraćenom postupku – lokalitet Hotel „Hollywood“ 
 
Vrsta Plana 

Član 1. 
 
Pristupa se izradi izmjena i dopuna Regulacionog plana “Centar Ilidža“ (“Službene novine Kantona 
Sarajevo”, broj 41/14) za lokalitet Hotel „Hollywood“, a radiće se po skraćenom postupku u skladu sa 
članom 32. Zakona o prostornom uređenju KS, u daljem tekstu: Plan. 
 
Granice područja za koje se Plan radi 

Član 2. 
 
Granice izmjena Plana obuhvata zemljište oznaćeno kao k.č. 5/19 K.O. Butmir. 
 
Vremenski period za koji se Plan donosi 
 

Član 3. 
 
Plan se donosi za period do donošenja novog planskog dukumenta. 
 
Smjernice za izradu Plana 

Član 4. 
 
Izmjena i dopuna RP „Centar Ilidža“ za lokalitet Hotel „Hollywood“ se odnosi na zemljište označeno 
kao k.č. 5/19 K.O. Butmir, u cilju stvaranja planskog preduvjeta za zamjenu postojećeg građevinskog 
fonda u svrhu nove izgradnje i promjena namjene postojećeg stambenog objekta u namjenu koja 
odgovara sadržaju hotela. Izmjenom Plana je potrebno utvrditi građevinsku liniju objekta, koja u frontu 
prema ulici Mustafe Pintola mora formirati jedinstveno ulično platno. Visina objekta ne smije preći visinu 
susjednih objekata maksimalno do spratnosti P+6. Arhitektonskim oblikovanjem i materijalizacijom 
nova izgradnja mora biti na savremen način iskazana i da korespondira sa okolnom izgradnjom.  
U postupku od odluke o pristupanju do odluke o usvajanju potrebno je pribaviti saglasnost Direkcije za 
civilnu avijaciju. 
 
Rokovi za pripremu i  izradu Plana 

Član 5. 
 
- Odluka o pristupanju izradi Plana: novembar 2017.  

- Prijedlog Plana: 30 dana od objavljivanja Odluke o pristupanju izradi Izmjena i  
 dopuna RP-a u Službenim novinama Kantona Sarajevo: decembar 2017. 
- Usvajanje Plana: decembar 2017.  
 
Način osiguranja sredstava za izradu Plana 
 

Član 6. 
 
Sredstva za izradu Plana obezbijedit će Općina Ilidža u iznosu od 7.500,00 KM. 
 
Nosilac pripreme Plana i Nosilac izrade Plana 
 

Član 7. 
 
Nosilac pripreme Plana je Načelnik Općine Ilidža.  
Nosilac izrade Plana je Zavod za planiranje razvoja Kantona Sarajevo. 
 
Donošenje Plana 

Član 8. 
 
Nosilac izrade Plana će izraditi Prijedlog Plana i dostaviti ga Nosiocu pripreme Plana. Nosilac pripreme 
Plana utvrditi će Prijedlog plana i podnijeti ga Općinskom vijeću na donošenje.  
 
Ostale odredbe 

Član 9. 
 
Subjekti planiranja su: Ministarstvo prostornog uređenja, građenja i zaštite okoliša Kantona Sarajevo, 
Direkcija za civilnu avijaciju, Općina Ilidža, Zavod za izgradnju Kantona Sarajevo,  Zavod za planiranje 
razvoja Kantona Sarajevo, komunalna i javna komunalna preduzeća,  vlasnici i korisnici zemljišta. 
 

Član 10. 
 
Sastavni dio ove Odluke je grafički prilog u razmjeri 1:2000 sa ucrtanom granicom Plana. 
 

Član 11. 
 
Ova Odluka stupa na snagu narednog dana od dana objavljivanja u “Službenim novinama Kantona 
Sarajevo” 
 

PREDSJEDAVAJUĆI 
 

 Muhamed Omerović 

DOSTAVLJENO: 
1. Općinski načelnik 
2. Zavod za planiranje razvoja KS 
3. Služba za prostorno uređenje 
4. Str.služba za koordinaciju rada MZ-a 
5. MZ Centar Ilidža putem Str.službe za koord.rada Mz-a 
6. Služba za finansije 
7. Za objavu „SNKS“ 
8. WEB stranica Općine Ilidža 
9. Evidencija 
10. a/a 

Izvod iz RP-a "Centar Ilidža

    
    uz Odluku o pristupanju

    izradi Izmjena i dopuna RP
-  za lokalitet Hotel "Hollywood"

                                            (novembar 2017.)

                        obuhvat Izmjena Plana

